
«Татарстан Республикасында урманнардан файдалану турында» 
Татарстан Республикасы Законының 1 һәм 3 статьяларына үзгәрешләр кертү хакында»
Татарстан Республикасы закон проектына 
АҢЛАТМА

Закон проекты «Татарстан Республикасында урманнардан файдалану турында» 2008 елның 22 маендагы 22-ТРЗ номерлы Татарстан Республикасы Законы нигезләмәләрен (алга таба – 22-ТРЗ номерлы закон) актуальләштерү һәм федераль законнардагы үзгәрешләргә туры китерүгә юнәлдерелгән.  
«Россия Федерациясе Урман кодексына үзгәрешләр кертү һәм «Россия Федерациясе Урман кодексын гамәлгә кертү турында» Федераль законның
14 статьясының 2 өлешен үз көчен югалткан дип тану турында» 2019 елның
1 гыйнварыннан гамәлгә керә торган 2018 елның 4 июнендәге 148-ФЗ номерлы Федераль закон белән төбәкләрнең урман мөнәсәбәтләре өлкәсендә аларга тапшырылган аерым федераль вәкаләтләрне үтәүләрен регламентлаучы нигезләмәләргә үзгәрешләр кертелгән. 
 Тапшырылган вәкаләтләрне гамәлгә ашыручы Россия Федерациясе субъекты башкарма хакимияте органы җитәкчесе вазыйфасына билгеләнү башкарма хакимиятнең урман мөнәсәбәтләре өлкәсендә контроль һәм күзәтчелек буенча эшләрне гамәлгә ашыручы федераль органы белән килештерелә; урман мөнәсәбәтләре өлкәсендә үтәү өчен Россия Федерациясе тарафыннан Россия Федерациясе субъекты дәүләт хакимияте органына тапшырылган вәкаләтләр аныкланган.

Әлеге максатлардан закон тарафыннан 22-ТРЗ номерлы Законның
1 статьясына, 3 статьяның 3 өлешендәге  9, 135 пунктларга тиешле үзгәрешләр кертү тәкъдим ителә.  Урманнардан файдалану, аларны саклау, яклау һәм торгызу буенча тапшырылган вәкаләт урман фонды җирләрендә урманнарны саклау, урманнарны яклау, урманнарны торгызу эшләрен гамәлгә ашыру буенча вәкаләтләргә әйләнә, моңа бәйле рәвештә аны гамәлгә ашыруны, аны Татарстан Республикасы Министрлар Кабинеты компетенциясеннән төшереп, Татарстан Республикасы башкарма хакимиятенең урманнардан файдалану, аларны саклау, яклау һәм торгызу өлкәсендәге органына (алга таба – вәкаләтле орган) тапшыру тәкъдим ителә. 
«Россия Федерациясенең Җир кодексына һәм Россия Федерациясенең аерым закон актларына линия объектларын урнаштыруны гадиләштерү өлешендә үзгәрешләр кертү турында» 2018 елның 3 августындагы 341-ФЗ номерлы Федераль закон белән урманнардан файдалану буенча мөнәсәбәтләр сервитут нигезендә яки халык алдындагы билгеләнгән сервитут нигезендә регламентланган.
Урман кишәрлекләрен даими (чикләнмәгән вакытка) файдалануга яки арендага алган затларның ел саен  урман декларацияләрен тапшыру бурычлары шулай ук урманнарны сервитутлар нигезендә яки Россия Федерациясе Җир кодексының 3937 статьясында каралган максатларда халык алдындагы сервитут нигезендә гамәлгә ашыручыларга да кагыла. 
Югарыда әйтелгән 2018 елның 4 июнендәге 148-ФЗ номерлы Федераль закон һәм «Урманнардан җир кишәрлекләрен биреп һәм җир кишәрлекләрен бирмичә генә файдалану тәртибен камилләштерү өлешендә Россия Федерациясенең Урман кодексына үзгәрешләр кертү турында» 2017 елның 29 декабрендәге 471-ФЗ номерлы Федераль закон белән торгиларның конкурс процедурасы кертелде, бу исә сатучының дәүләт милкендә торучы урман участогын арендалау килешүен төзүгә хокук функциясен, яки урман утыртмаларын сату-алу килешүен төзүгә 22-ТРЗ номерлы Законның 3 статьясының 3 өлешендәге 8 пунктында ныгытылган  хокукын гамәлгә ашыру вәкаләтенә төзәтмәләр кертүне таләп итә. 

Әлеге вәкаләт (дәүләт милкендә торучы урман участогын арендалау килешүләрен төзү хокукына торгилар әзерләү, оештыру һәм уздыру, урман утыртмаларын сату-алу килешүен төзү хокукына аукционнар әзерләү, оештыру һәм уздыру) 22-ТРЗ номерлы Законның 3 статьясының 3 өлешендәге 9 пунктының яңа редакциясендә чагылдырылачак булганлыктан, 8 пункт үз көчен югалткан буларак карала. 

«Россия Федерациясе Урман кодексына һәм урманнарны торгызу һәм урманнарны үстерүне камилләштерү өлешендә Россия Федерациясенең аерым закон актларына үзгәрешләр кертү турында» 2018 елның 19 июлендәге 212-ФЗ номерлы Федераль закон белән 2019 елның 1 гыйнварыннан урман законнарын җайга салу предметына урманнарны үрчетү өлкәсендәге мөнәсәбәтләр кертелгән, урманнарны үрчетү буенча Россия Федерациясе вәкаләтләрен гамәлгә ашыру Россия Федерациясе субъектына йөкләнә. Әлеге вәкаләтне 22-ТРЗ номерлы Законның
3 статьясының 3 өлешендәге  139 пунктында чагылдыру күздә тотыла. 
Шулай ук аерым формулировкаларны актуальләштерү дә күздә тотыла. 
